
Shri Shankaracharyastotrakadambam

ஶ்ரீஶங்கராசார்யஸ்தோத்ரகத³ம்ப³ம்

(காலடிக்ஷேத்ரே)
சிந்முத்³ராம் த³க்ஷஹஸ்தே ப்ரணதஜநமஹாபோ³த⁴தா³த்ரீம் த³தா⁴நம்
வாமே நம்ரேஷ்டதா³நப்ரகடநசதுரம் சிஹ்நமப்யாத³தா⁴நம் ।
காருண்யாபாரவார்தி⁴ம் யதிவரவபுஷம் ஶங்கரம் ஶங்கராம்ஶம்
சந்த்³ராஹங்காரஹுங்க்ரு’த்ஸ்மிதலஸிதமுக²ம் பா⁴வயாம்யந்தரங்கே³॥ 1॥
பீ³ஜமித³ம் மத்பாத³ப்ரபதநமகி²லேப்ஸிதார்த²பூக³ஸ்ய ।
இதி போ³த⁴நாய த⁴த்ஸே சிந்முத்³ராம் கிம் யதீஶாந ॥ 2॥
மாயாவஶாஜ்ஜக³தி³த³மநுக்ஷணம் பி⁴ந்நபி⁴ந்நமாபா⁴தி ।
இதி போ³த⁴நாய கு³ருராட³ரூபமபி ரக்தமம்ப³ரம் த⁴த்ஸே ॥ 3॥
யதிவேஷத⁴ரணகாலே த்யக்தா நாகே³ஶ்வரா: கிம் த்வாம் ।
அது⁴நா மாலாவ்யாஜாத்ஸேவந்தே ஶங்கர ப்³ரூஹி ॥ 4॥
கு³ருவர பாஹி ஸதா³ மாம் நதவரவரதா³நசண்ட³ த்⁴ரு’தத³ண்ட³ ।
அகலங்கக்ஷயஹீநஸ்வயஶஶ்சந்த்³ரப்ரகாஶிதாஶாந்த ॥ 5॥
ஸோமஸத்³ரு’க்ஷமுகா²ப்³ஜம் கோமலபத³யுக்³மவிஜிதகஞ்ஜாதம் ।
ஸீமவிஹீநக்ரு’பாப்³தி⁴ம் ஶ்யாமக்³ரீவாவதாரகு³ருமீடே³॥ 6॥
ஶங்கரகு³ருராட்³க³க³நம் ஹம்ஸாத்³யை: பக்ஷிபி: ⁴ ஸதா³ ஸேவ்யம் ।
கருணாமாருதபூரிதமநிஶம் த்⁴யாயாமி ஹ்ரு’த்ஸரோஜேऽஹம் ॥ 7॥
அஜ்ஞாநாபி⁴த⁴வ்ரு’த்ரக³ர்வஹரணம் விஜ்ஞாநவஜ்ரோல்லஸ-

த்பாணிம் காமமுகா²ஸுரக்ஷயகரம் ஸ்வாத்மாபி⁴த⁴ஸ்வர்க³த³ம்
கிஞ்ச ப்ரௌட⁴விவேகநாமகஜயந்தோத்³யந்நிஜோத்ஸங்க³கம்
ஶ்ரீமச்ச²ங்கரநாமகம் ஹ்ரு’தி³ஸதா³குர்வே யதீந்த்³ரம் முதா³॥ 8॥
ஶங்கரகு³ருராட்தார்க்ஷ்யம் பாபோரக³த³ர்பசர்வணது⁴ரீணம் ।
லக்⁴வாऽऽகாஶக³திப்ரத³மநிஶம் ப்ரணமாமி நித்யவியதா³ப்த்யை ॥ 9॥

அஜ்ஞோऽப்யஶ்ருதஶாஸ்த்ராண்யாஶு கில வ்யாகரோதி யத்க்ரு’பயா ।
நிகி²லகலாதி⁴பமநிஶம் தமஹம் ப்ரணமாமி ஶங்கராசார்யம் ॥ 10॥
விலோக்ய த்வாமப்³ஜம் ஶிரஸி நித³தா⁴நம் ஹி ஸததம்
பயோஜம் சாப்யாகா³த்³வஹதி க்ரு’பயா மாமபி கு³ரு: ।
அஹம் சாப்யப்³ஜம் க²ல்வத இதி ததா³ஶாநுஸரணா-

த்பயோஜம் த⁴த்ஸே கிம் ஶிரஸி வத³ நம்ராய யதிராட் ॥ 11॥
ஆதா⁴ராதி³ஷட³ம்பு³ஜாநி கு³ருணா யோகே³ந பி⁴த்த்வா சிரா-
ச்சீ²ர்ஷஸ்த²ம் ச ஸஹஸ்ரபத்ரஜலஜம் ஸம்ப்ராப்ய ஸௌக்²யம் பரம் ।
யத்ப்ராப்ஸ்யந்தி ததா³ஶு மத்ப்ரணமநாத்³பூ⁴யாதி³தி க்²யாபநம்
கர்தும் பு²ல்லஸரோஜஸப்தகமஹோ த⁴த்ஸே கு³ரூணாம் கு³ரோ ॥ 12॥
அஷ்டாங்க³யோக³மசிரால்லப⁴தே மத்பாத³நம்ரலோகா இதி ।
போ³த⁴யிதும் த⁴த்ஸே கிம் கமலாந்யஷ்டௌ கு³ரோ ப்³ரூஹி ॥ 13॥
அணிமாதி³ஸித்³தி⁴லக்ஷ்யோ வரயந்த்யஷ்டாபி ஸத்வரம் ப⁴க்தம் ।
இதி போ³த⁴நாய ஜக³தாம் த⁴த்ஸே கமலாஷ்டகம் கு³ரோ ப்³ரூஹி ॥ 14॥
பா²லே நேத்ரம் க³ரலக³லதாம் சேத³ஹம் தா⁴ரயாமி
ஸ்யுர்பீ⁴தா மே நதஜநவரா நைவ ஸாமீப்யமீயு: ।
இத்யேதேஷாம் ப⁴யஹ்ரு’திக்ரு’தே நேத்ரயுக்³மம் ஸிதாம் கிம்
க்³ரீவாம் த⁴த்ஸே யதிவர ஶிவ ப்³ரூஹி நம்ராய மஹ்யம் ॥ 15॥
பா⁴ஸதே ஹ்ரு’தி³ஸதா³ பரமாத்மா
ஸம்வஸந்தி நிக³மாஶ்ச முகா²ப்³ஜே ।
யத்பத³ப்ரணமநாஜ்ஜநதாயா-
ஸ்தம் நமாமி ஸததம் யதிவீரம் ॥ 16॥
வாஞ்சி²தம் மம ஜவாத்³விதரார்ய
ப்ராணதா³நசதுரோऽஸி ம்ரு’தஸ்ய ।
அப்யஸாத்⁴யமிஹ தேऽஸ்தி ஜக³த்யாம்
கிம் வதா³ஶு கு³ருஶங்கர மஹ்யம் ॥ 17॥
ஜந்மம்ரு’த்யுஹரணீம் தவ வக்த்ரா-
ம்போ⁴ஜநி:ஸ்ரு’தஸுதா⁴ம் ந பிபா³மி ।
பா⁴ஷ்யஸம்ஜ்ஞலஸிதாம் விதராரம்

தே³ஶிகேந்த்³ர மம பாண்யவலம்ப³ம் ॥ 18॥
மாயாமயாஶேஷவிஶேஷஶூந்ய மாநாதிக³ஸ்வப்ரப⁴ சித்ஸ்வரூப ।
தே³ஹேந்த்³ரியப்ராணமநோவிதூ³ர ஶ்ரீஶங்கர த்வத்பத³யோ: பதாமி ॥ 19॥
ஆஸேதுஶீதாசலமத்⁴யவர்திஜநாந்நிஜாசாரபராந்விரச்ய ।
ஸௌக்²யம் ப்ரயச்சா²ஶு ச ஸர்வகார்யேஷ்வேஷாம் க்ரு’பாஸாக³ர
ஶங்கரார்ய ॥ 20॥
கரோமி காயேந தவாங்க்⁴ரிஸேவாம் ப்³ரவீமி வாசா தவ புண்யநாம ।
த்⁴யாயாமி மூர்திம் தவ ஹ்ரு’த்ஸரோஜே ப்ரஸீத³ஶீக்⁴ரம் யதிராஜ மஹ்யம் ॥
21॥
ஏகாந்தவாஸாத³ரமாத்மநிஷ்டாமநந்யதே³வத்வமஜாமிதாம் ச ।
த்வத்காகி²லக்³ரந்த²விலோகநே த்வம் த³த்த்வா யதீநாம் வர பாஹி நம்ரம் ॥
22॥
கதா³பி குத்ராபி கிமப்யகார்யம் நாஹம் ப்ரகுர்யாம் ப³ஹு ஹிம்ஸிதோऽபி ।
யதா² ததா² மாநஸதா³ர்ட்⁴யமாஶு த³த்த்வா கு³ரூணாம் வர பாஹ்யமுஷ்மை
॥ 23॥
கோ⁴ராபஸ்ம்ரு’திமுக்²யரோக³நிசயாஹங்காரமாராஜ்ஜவா-
த்குர்வாணம் நதலோகரக்ஷணசணம் யோக³ப்ரத³ம் ஸத்வரம் ।
தே³வப்ரார்த²நயாऽऽத்தபூ⁴தலக³திம் த⁴ர்மைகஸம்ஸ்தா²பந-
வ்யக்³ரம் ஶங்கரதே³ஶிகம் ஹ்ரு’தி³ஸதா³குர்வே மந:ஶுத்³த⁴யே ॥ 24॥
உத்³யத்³பா⁴நுஸஹஸ்ரக³ர்வஹரணப்ராஶஸ்த்யயுக்³வஸ்த்ரத்⁴ரு’-

க்ஸங்க்²யாஹீநஶமாதி³ஸத்³கு³ணக³ணைரத்யாத³ராத்ஸேவித ।
ஶ்ரீமத்பத்³மபதா³மரேஶகரதா⁴த்ர்யாத்³யைர்விநேயைர்யுத
ஶ்ரீமச்ச²ங்கரதே³ஶிகேந்த்³ர சரணாலம்ப³ம் ப்ரயச்சா²ஶு மே ॥ 25॥
மய்யப்ரார்தி²தமேவ தே ப்ரஸரது வ்யாஜாநபேக்ஷா க்ரு’பா
பாபாநாம் ஶ்வபசைர்பி⁴யாபி பரயா தத்³வஜ்ஜுகு³ப்ஸாவஶாத் ।
த்யக்தாநாம் ஸத³நேऽபி தேந மஹதீ ஸ்யாத்தே ஸமஜ்ஞா ப்ரபோ⁴
கிம் ராத்ரிந்தி³வபுண்யகர்த்ரு’ஷு க்ரு’பாதா⁴நேந பூ⁴யாத்³கு³ரோ ॥ 26॥
ஶுத்³தா⁴த்³வைதபத²ஸ்ய பாலநக்ரு’தே பூர்வம் த்வயா ஸ்தா²பித-
ஸ்தா²நேஷ்வந்யதமஸ்த²ஶிஷ்யததிக³ஸ்தத்கார்யக்ரு’த்யக்ஷம: ।

அஜ்ஞாநாம் து⁴ரி கீர்தநீயசரிதோ நாத்³யாபி வித்³யாலய-
ஸ்தஸ்மாத்ஸ்தா²நமித³ம் கு³ரூத்தம க்ரு’பாவார்தே⁴ த்வமேவாஶ்ரய ॥
யத்³வா து³ர்மதபே⁴த³பாடவவதீம் மேதா⁴ம் நவோந்மேஷிணீம்
வித்³யாமஶ்ருதஶாஸ்த்ரபாட²நசணாம் த³த்³யா த்³ருதம் சேத்³கு³ரோ ।
ஸாஹாய்யம் ச ஸுத⁴ந்வபார்தி²வஸத்³ரு’க்³ராஜாவலேஸ்தர்ஹ்யஹம்
த்வத்³வீக்ஷாப³லதோ யதே யதிபதே தத்த்வாத்⁴வஸம்வ்ரு’த்³த⁴யே ॥ 28॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசிதம் ஶ்ரீஶங்கராசார்யஸ்தோத்ரகத³ம்ப³ம் ஸம்பூர்ணம்
।

